প্রিয় (নাম ঢুকাইন)

আমরা আফনেরে এই চিঠি পাঠাইরাম খারণ আফনের স্মিয়ার টেস্ট (সার্ভিক্যাল স্ক্রিনিং) বাখি আছে।

আফনে সার্ভিক্যাল স্ক্রিনিং খরতা চাইলে ঔটা আফনের ফছন্দ। কিন্তু সার্ভিক্যাল স্ক্রিনিং অইলো সার্ভিক্যাল ক্যান্সার থাইক্যা আফনেরে রক্ষা খরবার অন্যতম সেরা উফায়।

এই চিঠি আফনেরে এখটা জ্ঞাত সিদ্ধান্ত লইতা সাহায্য খরবার লাগি তথ্য দিবো। কীলান উত্তর দিতা অইবো ঔটার বিস্তারিত এই চিঠির শেষে আছে।

স্মিয়ার টেস্ট কিতা?
স্মিয়ার টেস্ট অইলো এখটা সহজ পদ্ধতি যা প্রায় 5 মিনিট সময় নেয়। এখটা নরম ব্রাশ দিয়া আফনের জরায়ুর মুখ থাইক্যা কোষের এখটা ছোট্ট নমুনা লওয়া অইবো। নমুনাটি নির্দিষ্ট লাখান হিউম্যান প্যাপিলোমাভাইরাস (human papillomavirus, HPV) এর লাগি পরীক্ষা খরা অয় যা আফনের জরায়ুর কোষে ফরিবর্তন ঘটাইতা ফারে।

আফনে পদ্ধতির নিয়ন্ত্রণে থাকবায় এবং এইটা মর্যাদা এবং সম্মানের লগে ফরিচালিত অইবো। আফনের স্মিয়ার যত দ্রুত এবং যতটা সম্ভব আরামদায়ক খরবার লাগি আমরা যা খরতা ফারি ঔটা খরমু।

কার স্মিয়ার টেস্ট খরা উচিত?
25 থাইক্যা 64 বছর বয়সী জরায়ুসহ মহিলাহক্কলের বয়সের উফরে নির্ভর খরিয়া প্রতি 3 বা 5 বছরে এইটা খরতা অফার খরা অয়।

এমনকি যদি আফনের অতীতে এখটা টেস্টো স্বাভাবিক রিপোর্ট আইয়া থাকে, তবুও ভবিষ্যতে পরীক্ষা খরা গুরুত্বফূর্ণ।

কেনে এইটা গুরুত্বফূর্ণ?
সার্ভিক্যাল স্ক্রিনিং অইলো জরায়ুর ক্যান্সার থাইক্যা নিজেরে রক্ষা খরবার অন্যতম সেরা উফায়।

স্মিয়ার টেস্ট আমরারে ক্যান্সার অইবার আগে শনাক্ত খরতা এবং প্রতিরোধ খরতা সাহায্য খরে। এইটা ক্যান্সারের পরীক্ষা না। এইটা ক্যান্সার প্রতিরোধে সাহায্য খরবার লাগি এখটা পরীক্ষা।

ইংল্যান্ডো প্রতি বছর প্রায় 2,700 জন মহিলা সার্ভিক্যাল ক্যান্সারে আক্রান্ত অইন। এই খারণে আফনের অ্যাপয়েন্টমেন্টে উফস্থিত থাকা এত গুরুত্বপূর্ণ।



আমি HPV ভ্যাকসিন ফাইয়া থাকলে কিতা অইবো?
এমনকি যদি আফনের HPV ভ্যাকসিন থাকে, তার মানে এইটা না যে আফনের এইচপিভি অইতো নায়। তাই এইটা গুরুত্বফূর্ণ যে আফনের লাগি স্মিয়ার টেস্ট অ্যাপয়েন্টমেন্টে আফনে উপস্থিত থাকবায়।

আমি যদি গর্ভবতী অই বা সম্প্রতি গর্ভবতী অইয়া থাকি তাইলে আমি কিতা খরমু?
আফনের অ্যাপয়েন্টমেন্ট বুক খরবার লাগি আফনের বাইচ্চার জন্মের 12 সপ্তাহ ফর ফর্যন্ত অপেক্ষা খরতা অইবো।

আমি কিতা কেউরে আমার লগে আনতা ফারি?
এখজন সহচরী সবসময় দেওয়া অইবো। অথবা, যদি আফনে আরও স্বাচ্ছন্দ্য বোধ খরুইন, আফনের সাপোর্টের লাগি আফনের অ্যাপয়েন্টমেন্টে আফনের প্রিয়জনরে আনতা ফারুইন।

আমি কখন আমার ফলাফল ফাইমু?
আফনের সার্ভিক্যাল স্ক্রিনিং ফলাফল সাধারণত এখটা চিঠিতে আফনেরে পাঠানি অয়। এইটা সাধারণত 2 থাইক্যা 6 সপ্তাহের মতো লাগে। আফনে এই সময়ের মাঝো ঔটা না ফাইলে আফনের প্র্যাক্টিস নার্সের লগে যোগাযোগ খরুক্কা।

আমি ফরবর্তীতে কিতা খরমু?
আফনের সাধারণ অনুশীলনকারী (general practioner, GP) প্র্যাক্টিসরে কল খরুইন এবং নিম্নলিখিত তিনটা বিখল্পের এখটা দিয়া তারারে আপডেট খরুইন:
1. আফনে আফনের স্মিয়ার টেস্ট অ্যাপয়েন্টমেন্ট বুক খরতা চাইন। আফনে এখটা প্রাইমারি কেয়ার সেন্টারো এখটা সন্ধ্যায় বা সপ্তাহের শেষে এই অ্যাপয়েন্টমেন্ট নিতা ফারুইন। আফনের সার্জারি এই অ্যাপয়েন্টমেন্ট বুক খরতা ফারে।
2. আফনে এই চিঠিটা বুঝতা ফারছুইন এবং আফনে স্মিয়ার টেস্ট খরতা চাইরা না। আফনে অপ্ট আউট খরতা চাইরা।
3. আফনে কিতা খরবায় ঔটা নিশ্চিত নায় এবং আফনে চাইরা যে কেউ আফনের লগে যোগাযোগ করুক্কা।

সার্ভিক্যাল স্ক্রিনিং সম্পর্কে আরও তথ্য এখানে ফাওয়া যাইবো: https://www.nhs.uk/conditions/cervical-screening/.

আমরা আশা খরি যে এই চিঠিটা সহায়ক অইছে।

আফনের অনুগত,
